
ЖИВОТ ВО ЧАШКА! ЗА СИТЕ

Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Почитувани граѓани,
Да се биде кандидат за Градоначалник на Општина Чашка е голема 
чест, а уште поголема одговорност. Како жител на општината, со целото 
мое животно искуство, знаење, а пред сè желба да бидам општествено 
ангажиран и корисен, ќе придонесат мојата визија за развој на 
општината да стане реалност и со тоа да се воспостават нови вредности 
и стандарди кои ќе придонесат за подобар живот на сите граѓани. 
Секој од вас ја има можноста за избор. Токму вашиот глас ќе одлучи во 
каква општина сакате да живеете. 
Денес, во 21 век - време на технолошки развој на светот, Општина 
Чашка се соочува со сериозни проблеми кои го загрозуваат 
основното функционирање на граѓаните. Проблеми со прекин на 
вода, канализациона мрежа, неуредена животна средина, раскопани и 
неасфалтирани патишта, атмосферска канализација, дигитализација, 
прекини на електричната струја се само дел од потешкотиите со кои се 
соочуваат жителите. Давање шанса на секој граѓанин и решавање на 
неговите најгорливи проблеми и потреби мора да бидат наш приоритет. 
Еднаквите услови за живот на целата територија на општината ќе бидат 
наша обврска.
Премногу време изгубивме, премногу шанси за успех и просперитет 
пропуштивме, премногу дозволивме неспособни луѓе да се коцкаат 
со нашата иднина. Ние можеме и мораме да ги промениме работите 
на подобро. Знаeме како. Имаме план, стратегија, програма, 
стручен кадар. Затоа Ве повикувам на 15-ти октомври сите заедно 
да излеземе на гласање и да му дадеме шанса на 
ЖИВОТОТ и во нашата општина!“

Со почит, 
Горан Стојановски

Ние можеме и мораме 
да ги промениме 
работите на подобро.



ЖИВОТ ВО ЧАШКА! ЗА СИТЕПЛАН ЗА ЖИВОТ ВО ЧАШКА

Граѓаните на Чашка 
заслужуваат подобра 
иднина - ајде сите заедно 
да  ја вратиме чесноста, 
транспаретноста 
и одговорноста на 
општина Чашка



СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА ЧАШКА

1. Ибраим Исмаилоски
2. Борче Анѓеловски
3. Жаклина Постоловска
4. Рушит Садиков
5. Гоце Николовски
6. Сенафије Максудова
7. Агим Зекиров
8. Павлина Петровска
9. Симона Пановска
10. Слободан Ристовски
11. Билјана Петровска

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпријатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.

НОВИТЕ ПОЛИТИКИ НА НОВИОТ ГРАДОНАЧАЛНИК
Општина Чашка е општина  со при-
родни ресурси и местоположба кои  
се одличен потенцијал за развој на 
општината. Разновидноста на етни-
кумите  и негувањето на соживотот 
е дополнителен бенифит на општина 
Чашка.

За жал денес од сите  овие предности 
моменталната општинска раководна 
структура ги  нема искористено со 
што можам  отворено да кажам - из-
губивме залудно осум години  ние 
граѓаните на општина Чашка.

Има надеж  доколку на предстојни-
те  локални избори се избориме за 
подобра иднина, за нова енергија, за 
поголема креативност, за поголема 
одговорност и за лице кои се со по-

ВИЗИЈА

Општина Чашка да се развие во модерна општина, 
со комплетно решени инфраструктурни проблеми, 
со задоволни и среќни граѓани, со еден збор, 
општина која ќе биде европска, траспарентна, 
отчетна и ќе претставува сервис на граѓаните.



стојано место на живење во општина 
Чашка даваќи  се од себе, од општина 
со рурален предзнак да  стане урбано 
и модерно место за живеење со ре-
шени голем процент на инфраструк-
турни, економски, социјалени, обра-
зовни и културни проблеми, општина 
која ќе претставува вистински дом со 
кој ќе се гордееме сите.

Досегашната пракса  јасно ни покажа 
дека раководењето на општината од 
лица кои не живеат во општина Чаш-
ка не можат да имаат јасна и реална 
претстава за проблемите во општина 
Чашка кои се веќе многу наталожени 
поради отсутноста и несериозниот 
пристап на истите.

Основен столб на секое општество се 
младите. Инвестирањето во иднината 
на младите е најисплатливата инвес-
тиција за секоја општина која претен-
дира да биде економски развиена и 
успешна. Oсновен приоритет како 
Градоначалник ќе ми биде осовреме-
нување и унапредување на квалите-
тот на воспитно-образовниот процес 
на младите и искрена заложба за под-
дршка на повеќе младински локални 
проекти иницирани преку Младински 
совет во состав на општината фор-

миран и составен од еминентни лица 
кои  ќе се грижат и ќе имаат директно 
влијание во општинските  младински 
политики  преку низа проекти

како што се: Целосна модернизација 
на образованието, финансиска под-
дршка на  најдобрите ученици, уна-
предување на спортот и културата и 
подршка на неформалното образова-
ние.

Успехот на секоја општина се должи 
на нејзиниот економски развој. За тоа 
е потребно програма и план кој ќе од-
говараат на потребите на граѓаните. 
Како Градоначалник ќе се потрудам  
да  генерирам  директна подршка  на 
компании од јавниот и приватниот 
сектор преку низа  позитивно олесни-
телни  мерки, кои локално  би инвес-
тирале на териотиријата на Општина 
Чашка и на тој начин ќе поттикнат 
вработувања на работно способните 
граѓани кои би работеле во самите 
места каде што и живеат. Се вели дека 
куќа без темел не е куќа затоа како 
Градоначалник ќе се потрудам општи-
ната да ја поставам на здрава основа 
преку одговорни и домаќински поли-
тики како што се-Јавна расправа за 
секој општински буџет, транспарент-

ност, отчетност и одговорност пред 
граѓаните, законите мора да важат 
за сите подеднакво, општината мора  
да биде сервис на сите граѓани, со 
еден збор само со взаемна доверба 
помеѓу  институцијата општина  пред-
водена од мене како Градоначалник и 
граѓаните на општина Чашка ќе се по-
стави општината на здрава основа со 
што се отвораат хоризонти за убава 
перспектива на сите нас.

МИСИЈА
Општина Чашка ќе се 
стреми да воспостави 
квалитетен систем за 
остварување на ефикасна, 
ефективна и транспарентна 
локална самоуправа како 
сервис на граѓаните од 
сите генерации, со учество 
на сите чинители во 
општественото живеење.

ОПШТИНАТА ЗА СИТЕ НАС
 ЗА ДЕЦАТА:

z� Изградба на детски игралишта со детски 
реквизити во селата Извор, Согле, Горно 
и Долно Јаболчиште и Врановци 

z� Изградба на детски забавен парк во 
село Мелница

z� Реконструкција на детските игралишта 
во населбите Чашка и с. Богомила, 
Оморани и Теово

z� Отворање градинка во Чашка
ЗА УЧЕНИЦИТЕ

z� Изградба на ново училиште во с. Долно Јаболчиште, 
придружено со универзален отворен спортски терен

z� Доградба на наставните кабинети, на тоалетите и на 
водоводната мрежа во ООУ „Лирија“, во с. Горно Јаболчиште 

z� Изградба на спортска сала во дворот на ООУ „Лирија“, во с. 
Горно Јаболчиште 

z� Реконструкција на училишното игралиште во с. Извор и во с. 
Богомила

z� Реконструкција на интернатската зграда во ООУ „Тодор 
Јанев“, во населбата Чашка

z� Модернизација со училишни помагала на училиштата во 
општина Чашка

z� Реконструкција на  тоалетите и изградба на парно греење 
во ООУ „Лирија“, во Горно Врановци



ЗА МЛАДИТЕ

z� Изградба на мултифункционална спортска сала во 
населба Чашка

z� Реконструкција на домот во село Извор и обновување 
на интернет-клубот

z� Изградба на отворени и осветлени 
мултифункционални спортски терени, во селата 
Горно Јаболчиште, Горно Врановци и населба Чашка

z� Директна финансиска поддршка за културно-
уметничко друштво, во населбите Чашка и Горно 
Јаболчиште

z� Реконструкција на спортскиот терен во селото Извор

z� Директна финансиска поддршка за локални спортски 
клубови на територијата на општина Чашка

ЗА ПЕНЗИОНЕРИТЕ

z� Отворање пензионерски клуб во селата Извор и 
Долно Јаболчиште

z� Организирање екскурзии за пензионерите

КЛУЧНИ ПРОЕКТИ
ФИЛТЕР-СТАНИЦА ЗА ВОДОСНАБДУВАЊЕ 
ВО НАСЕЛБАТА ЧАШКА

НОВ ВОДОВОДЕН 
СИСТЕМ ВО СЕЛО 
ГОРНО ЈАБОЛЧИШТЕ

Сведоци сме на постојани рес-
трикции на водата во населба-
та Чашка, со посебен акцент во 
летниот период, така што се до-
ведуваат во прашање функцио-
нирањето и хигиената на граѓа-
ните поради недостигот од вода. 
Изградба на филтерна станица 
ќе го реши засекогаш пробле-
мот со водоснабдувањето на 
жителите на населбата Чашка, 
така што ќе се отвори можност, 
во перспектива, за снабдување 

со чиста вода за пиење и на 
блиските околни села (Отишти-
но, Раковец, с. Чашка, Еловец).
Со изградба на филтерна ста-
ница ќе се намалат трошоци-
те за дистрибуција на вода до 
корисниците и ќе се зголеми 
финансискиот бенефит на ЈКП 
„Тополка“.

Целна група: Жителите на нас. 
Чашка 

Рок:  2018 г.

Постојаниот раст на жителите во селото го 
доведува во прашање функционирањето на 
сегашната водоводна мрежа која е со мно-
гу мал капацитет. Сведоци сме на енормно 
трошење вода во село Горно Јаболчиште, со 
посебен акцинт во летниот период, така што, 
во летниот период, има недостиг од вода и 
водоснабдувањето се доведува во прашање, 
односно и функционирањето и хигиената на 
граѓаните. Изградбата на  нов водовод и на 
водоводна мрежа со поголем капацитет ќе 
го реши комплетно засекогаш водоснабду-
вањето на жителите на селото Горно Јабол-
чиште .
Со израдбата на водоводната мрежа, ќе се 
намалат трошоците во дистрибуцијата на 
вода до крајните  корисници и ќе се зголеми 
финансискиот бенефит на жителите.

Целна група: Жителите на Горно 
Јаболчиште

Рок:  2019 година



ВОДОВОДЕН СИСТЕМ ЗА 
ЖИТЕЛИТЕ НА БОГОМИЛА

ИЗГРАДБА НА НОВА  
УЛИЦА ВО СЕЛО МЕЛНИЦА

Стариот и дотраен водовод го доведува 
во прашање функционирањето на сегаш-
ната водоводна мрежа која е во многу 
лоша состојба. Сведоци сме на постојани 
рестрикции на вода, со посебен акцент во 
летниот период, така што се доведува во 
прашање  функционирањето на граѓаните. 
Изградбата на нов водовод и на водоводна 
мрежа ќе го реши комплетно, засекогаш, 
водоснабдувањето на жителите на селото 
Богомила.
Со израдбата на водоводната мрежа, ќе се 
намалат трошоците во дистрибуцијата на 
вода до корисниците и ќе се зголеми фи-
нансискиот бенефит на жителите.

Целна група: Жителите на село Богомила

Рок:  2019 година

Комплентна изградба на нова улица на периферниот дел од селото 
која е паралелна со постојната главна улица, во должина од 1000 ме-
три. Со овој проект ќе се овозможи сообраќајно поврзување на овој 
реон, што ќе го олесни и ќе го растовари сообраќајот.
Со изградбата на новата улица ќе се создадат услови за формирање 
нова населба, со комплетно нови градежни парцели, проширување на 
селото и растоварување на сообраќајот.

Целна група: Жителите на село Мелница 

Рок:  2019 година



ЖИВОТ ВО ЧАШКА! ЗА СИТЕ

КАПИТАЛНИ ПРОЕКТИ
НОВ ВОДОВОД ЗА ЖИТЕЛИТЕ 
НА СЕЛО ЛИСИЧЕ

ИЗГРАДБА НА МОСТ 
ВО СЕЛО БОГОМИЛА 

Изградба на филтер-станица и приклучок од 
хидросистемот „Лисиче“ со постоен проект и 
снабдување со чиста вода на жителите од село 
Лисиче.  Со тоа, сите граѓани од село Лисиче ќе 
добијат нов водоводен систем и чиста вода за 
пиење.
Со изградбата на филтерна станица и со при-
клучок од хидросистемот „Лисиче“, ќе се реши 
засекогаш водоснабдувањето на жителите и ќе 
се намалат нивните финансиски трошоци.

Целна група: Жителите на село Лисиче

Рок:  2020 г.

Во селото Богомила, на реката Бабуна, постои мост што е во 
крајно лоша состојба и претставува опасност за безбедноста на 
граѓаните при поминување по мостот. Наша цел е да изградиме 
нов мост кој, пред сè, ќе му даде сосема нов лик на селото, ќе биде 
безбеден и функционален за премин на моторни возила. 
Со реализација на овој проект, граѓаните, но и туристите, кои го 
посетуваат селото Богомила, ќе се чувствуваат безбедно.
Со изградбата на новиот мост ќе се заштити стариот ѕидан мост 
од римскиот период кој е во лоша состојба и ќе се зголеми без-
бедноста на сообраќајот при поминување по мостот.

Целна група: Граѓаните од реонот Азот

Рок:  2019 година



ИЗГРАДБА НА ФЕКАЛНА И 
КАНАЛИЗАЦИОНА МРЕЖА ВО 
СЕЛО ГОРНО ВРАНОВЦИ

Моментално, во селото Горно Врановци не постои кана-
лизациона мрежа. Проектот  предвидува изградба на нова 
канализациона мрежа и пречистителна станица на  Вра-
новска река. Во општината нема фекална и атмосферска 
канализација, што предизвикува загадување на почвата, 
нејзина неплодност и производство на недоволно земјо-
делски производи, што е навистина горлив проблем, имајќи 
го предвид фактот што голем дел од населението се зани-
мава со земјоделство. Отсуството на канализација, исто 
така, предизвикува и загадување на околината и доведува 
до неможност за одржување на еколошки чиста животна 
средина.
Со изградабата на фекална и канализациона мрежа ќе го 
зголемиме степенот на хигиена во селото, заштита на при-
родата и модернизацијата на селото.

Целна група: Жителите на Горно Врановци

Рок:  2020 г.

НОВА ФЕКАЛНА КАНАЛИЗАЦИОНА 
МРЕЖА ВО СЕЛАТА ГОРНО И 
ДОЛНО ЈАБОЛЧИШТЕ

По  горното течение на реката Тополка се наоѓаат се-
лата Горно и Долно Јаболчиште, каде што е изграден 
хидросистемот „Лисиче“, преку којшто се задоволу-
ваат потребите за водоснадбување на градот Велес.
Моментално, во селата Горно и Долно  Јаболчиште, 
жителите, секој поединечно, има поставено цевка за 
фекална канализација што завршува во реката. 
Проектот предвидува изградбата на новата фекална 
и канализациона мрежа, со два крака и еден главен 
цевковод, со пречистителна станица на реката То-
полка, во с. Горно Јаболчиште  и еден главен фекален 
цевковод со пречистителна станица во с. Долно Ја-
болчиште. Овој проект е од заеднички интерес како 
на селата, општина Чашка, така и на општина Велес.
Со изградбата на фекалната канализациона мрежа 
ќе зголеми степенот на хигиена во селото, заштита-
та на природата и животната средина и заштитата на 
реката Тополка.

Целна група: Жителите на селата Горно и Долно 
Јаболчиште и на градот Велес

Рок:  2020 г.



ЖИВОТ ВО ЧАШКА! ЗА СИТЕ

САНАЦИЈА НА ЛОКАЛНИОТ ПАТ: 
ХИДРОСИСТЕМ „ЛИСИЧЕ“ – ГОРНО ВРАНОВЦИ

ИЗГРАДБА НА ФЕКАЛНА 
КАНАЛИЗАЦИОНА 
МРЕЖА ВО НАСЕЛБАТА 
ОМОРАНИЛокалниот пат е изграден и асфалтиран во седумдесетите години и отто-

гаш, па сè до денес ништо не е работено на него. Овој проект предвидува 
реконструкција на патот, поставување банкини и слој на нов асфалт. Из-
градбата на овој пат ќе биде во должина од околу 3 км.
Со реализацијата на овој проект ќе се зголеми безбедноста на патот, ќе 
се овозможи безбеден сообраќај и, воедно, граѓаните ќе може да патува-
ат пократко време.

Целна група: Жителите на Горно Јаболчиште  и на општина Чашка

Рок:  2021 г.

Моментално, во населбата Оморани не 
постои фекална канализација.
Проектот предвидува изградба на нова 
фекална канализациона мрежа, со 
еден главен цевковод, со пречистител-
на станица на реката Бабуна. Немање-
то фекална и канализациона мрежа 
предизвикува загадување на почвата, 
а со тоа и нејзина неплодност поради 
што се намалуваат можностите на жи-
телите од населбата Оморане за про-
изводство на земјоделски производи. 
Немањето канализација, исто така, е 
еден од главните предизвикувачи на 
загадувањето на околината и на посто-
ењето нееколошка животна средина.
Со изградабата на фекалната канали-
зациона мрежа ќе се зголеми степенот 
на хигиена во селото, заштитата на жи-
вотната средина и заштитата на реката 
Бабуна.

Целна група: Жителите на село 
Оморани

Рок:  2022 година



ИЗГРАДБА НА 
КАНАЛИЗАЦИОНА 
МРЕЖА ВО СЕЛО СОГЛЕ 

Моментално, најголем проблем во 
општина Чашка е неуредената комунал-
на инфраструктура од која зависат бла-
госостојбата и подобрените услови за 
живот во повеќето населени места, меѓу 
кои е и селото Согле. 
Проектот предвидува изградба на нова 
фекална канализациона мрежа со еден 
главен цевковод, со пречистителна 
станица на реката Бабуна. Со реализа-
цијата на овој проект ќе ја зачуваме жи-
вотната средина и она што е најважно, 
жителите на ова село ќе имаат подобре-
ни услови за живот.
Новата фекална и канализациона мре-
жа ќе ги зголеми степенот на хигиената 
во селото, заштитата на природата и жи-
вотната средина и заштитата на реката 
Бабуна. Жителите на ова село ќе добијат 
еколошка и чиста животна средина спо-
ред сите екостандарди.

Целна група: Жителите на село Согле

Рок:  2022 г.

ЗДРАВСТВЕНА И СОЦИЈАЛНА ЗАШТИТА 
ЗА СИТЕ ГРАЃАНИ

Општина Чашка е четврта по ред 
рурална општина на територија-
та на Република Македонија  во 
која е најпотребна здравствената 
заштита, со посебен акцент на ре-
гионот Азот (Теово, Согле, Богоми-
ла, Ореше, Нежилово), каде што ќе 
се заложиме за:
z� Итна поддршка и барање за от-

ворање амбуланти во Богоми-
ла, Теово, Извор, Лисиче;
z� Стимулативна поддршка преку 

обезбедување објект со ком-
плетни бесплатни комуналии 
за отворање аптека во село 
Богомила и во село Извор.

Во делот на социјалната заштита, 
ќе се заложиме за реализација на 
следниве проекти:
z� Поддршка на веќе постојните 

дневни центри за престој на 
стари лица во Чашка, Богоми-
ла и отворање нови, во с. Горно 
Јаболчиште, Мелница и Извор;
z� Отворање канцаларија на Цр-

вен крст во населбата Чашка;
z� Формирање фонд во состав на 

општината за социјално загро-
зените семејства; 

z� Директна поддршка на народ-
ната кујна, наменета за стари и 
немоќни лица.

Жителите на општина Чашка за-
служуваат заштита и социјална 
заштита според сите стандарди. 
Ќе понудиме здравствени услу-
ги во нови здравствени домови и 
грижа за здравјето на сите граѓа-
ни.

Целна група: Жителите на 
општина Чашка

Рок:  2018-2020 година



ЖИВОТ ВО ЧАШКА! ЗА СИТЕ

МЕСНИ ПРОЕКТИ
НАСЕЛБА ЧАШКА

1. Изградба и асфалтирање на 
улица „Тодор Јанев“ 

2. Асфалтирање на краци од ул. 
„Кочо Рацин“ 

3. Изградба на крак на 
канализацијата од ул. „Кочо 
Рацин“

4. Изградба и асфалтирање на ул. 
„Коста Кирков“

5. Изградба и асфалтирање 
на крак од улицата „Коле 
Неделковски“

6. Реконструкција и проширување 
на постојното игралиште на ул. 
„Кочо Рацин“

7. Модернизација на постојниот 
детски забавен парк

8. Изградба на нов базен за 
рекреација

9. Донесување детален 
урбанистички план

10. Уредување на речното корито 
на реката Тополка, во населбата 
Чашка

БОГОМИЛА
1. Довршување на канализационен 

крак, во должина од 200 метри

2. Довршување на речното корито 
на реката Сушица

3. Асфалтирање локални улици

4. Реставрација и заштита на 
ѕиданиот мост

5. Реконструкција на спомен-
куќата на Петар Поп Арсов

НЕЖИЛОВО
1. Асфалтирање – бетонирање 

локални улици

2. Уредување на центарот на 
селото

ОРЕШЕ
1. Реконструкција на водоводна 

мрежа

2. Реконструкција на 
канализациона мрежа 

3. Бетонирање локални улици

ТЕОВО
1. Пуштање во употреба на 

пречистителната станица 

2. Изградба на мост на реката 
Брезица

3. Бетонирање локална улица 

4. Партерно уредување на 
центарот на селото 

ОМОРАНИ 
1. Реновирање спортско 

игралиште во населбата

2. Бетонирање улици во селото



МЕСНИ ПРОЕКТИ МАРТОЛЦИ
1. Продлабочување на бунарот на 

селскиот водовод

2. Бетонирање улици во селото

3. Регулација на дел од речното 
корито на реката Бабуна

ИЗВОР
1. Доизградба на канализациона 

мрежа

2. Доизградба на водоводна мрежа 

3. Регулација на речното корито на 
река Изворчица

4. Бетонирање на испусниот канал 
од езерото

5. Бетонирање локални улици

СТАРИ ГРАД
1. Реконструкција на водоводна 

мрежа 

2. Бетонирање улици

ВЛАДИЛОВЦИ
1. Реконструкција на потисниот 

цевковод од изворот до 
резервоарот

2. Бетонирање локална улица 

БАЊИЦА
1. Реконструкција на водоводна 

мрежа 

2. Бетонирање локална улица 

ОТИШТИНО
1. Изградба на бетонски мост на 

Мала Река

2. Бетонирање локални улици

РАКОВЕЦ
1. Асфалтирање на локалниот пат 

до селото

2. Изградба на резервоар и 
водоводна мрежа

ГОЛОЗИНЦИ
1. Поправка на мост на Мелничка 

река 

2. Асфалтирање на патот до селото

3. Бетонирање локална улица 

МЕЛНИЦА
1. Изградба на детски забавен 

парк

2. Реконструкција на водоводна 
мрежа

3. Реконструкција на 
канализациона мрежа

4. Бетонирање локална улица



ЖИВОТ ВО ЧАШКА! ЗА СИТЕ

ЛИСИЧЕ
1. Доградба на канализациона 

мрежа

2. Реконструкција на селскиот дом

3. Асфалтирање на патот до 
манастирот 

4. Бетонирање локална улица

5. Бетонирање спортски терен во 
дворот на училиштето

ГОРНО ВРАНОВЦИ
1. Изградба и бетонирање 

спортски терен во центарот на 
селото

2. Бетонирање локални улици

3. Реконструкција на базените 
(каптажата) на водоводот

ДОЛНО  ЈАБОЛЧИШТЕ
1. Регулација на речното корито во 

селото

2. Санација на водоводна мрежа

3. Партерно уредување на 
центарот во селото

4. Бетонирање локални улици

ГОРНО ЈАБОЛЧИШТЕ
1. Асфалтирање на централната 

улица

2. Партерно уредување на 
центарот на селото

3. Регулација на речно корито

ВОЈНИЦА
1. Реконструкција на водоводна 

мрежа

2. Бетонирање локални улици





ЖИВОТ ВО ЧАШКА! ЗА СИТЕ


